
Ամփոփաթերթ

«Հայաստանի Հանրապետության կառավարության 2010 թվականի դեկտեմբերի 30-ի թիվ 1758-Ն որոշման մեջ փոփոխություններ և լրացում կատարելու մասին», «Հայաստանի Հանրապետության կառավարությանն առընթեր պետական եկամուտների կոմիտեի ավելացված արժեքի հարկի ավտոմատացված վերադարձի համակարգի» ֆունկցիոնալ նկարագիրը հաստատելու մասին» Հայաստանի Հանրապետության կառավարության որոշումների  նախագծերի վերաբերյալ ՀՀ կառավարության աշխատակազմի ֆինանսատնտեսագիտական վարչության եզրակացությամբ ներկայացված  դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարության աշխատակազմի ֆինանսատնտեսագիտական վարչություն
	1. Առաջարկվող փոփոխություններն ըստ էության սկզբունքորեն տարբերվում են այն մոտեցումներից, որոնք սահմանվել են ՀՀ կառավարության 2010 թվականի դեկտեմբերի 30-ի «Ավելացված արժեքի հարկի և ակցիզային հարկի գումարներն առանց ուսումնասիրության կամ ստուգման հաշվանցելու կամ վերադարձնելու առումով հարկ վճարողին ռիսկային համարելու չափանիշները սահմանելու մասին» N1758-Ն որոշմամբ: Նման պարագայում նախագծի համար ներկայացված հիմնավորումը պետք է այլ կերպ կառուցվեր: Ներկայացված հիմնավորումից պարզ չէ, թե ինչու ենք հրաժարվում նախկին սկզբունքներից և ինչու են նոր մոտեցումներն ավելի նպատակահարմար: Առաջարկում եմ խմբագրել նախագծի հիմնավորումը, որպեսզի այն ներկայացնի ոչ թե ռիսկային համարելու չափանիշների սահմանման անհրաժեշտությունը, այլ արդեն իսկ սահմանված չափանիշների փոփոխման հիմնավորումները: Հարկ է նշել, որ նոր մոտեցմամբ չափանիշների կոնկրետությունից հրաժարվելը կարող է հարցականի տակ դնել համակարգի աշխատանքի թափանցիկությունը, քանի որ հարկատուն որևէ կերպ հնարավորություն չի ունենա հասկանալու, թե ինչու է ինքը համարվել ռիսկային:
	Ընդունվել է
	Նախագծի հիմնավորումը խմբագրվել է

	
	2. Հավելվածի 1-ին կետով սահմանված են ռիսկայնությունը որոշելու չափանիշներ, որոնք հիմնավորման կարիք ունեն: Օրինակ` չափանիշ  1)-ում հիմնավորման կարիք ունի այն ենթադրությունը, որ հարկ վճարողի կողմից վերադարձի պահանջի քանակը հակադարձ համեմատական է ռիսկայնության հետ: Նմանապես ոչ ակնհայտ է 17 և 21 կետերում նշված չափանիշների նշանակալիությունը ռիսկայնությունը որոշելու հարցում: Առաջարկում եմ ռիսկայնության հետ կապը որոշելու համար հիմնավորման տեսքով ներկայացնել համապատասխան վիճակագրական, էկոնոմետրիկ վերլուծություններ, որոնք հիմնված կլինեն նախկինում իրականացված ուսումնասիրությունների և ստուգումների և դրանց արդյունքում հայտնաբերված սխալների կամ խախտումների վերաբերյալ վիճակակագրական տվյալների վրա: Քանի որ նախատեսվում է ՀՀ ԿԱ ՊԵԿ նախագահի հրամանով հաստատել չափանիշների համար համապատասխան միավորները և ռիսկայնության շեմը, համապատասխան էկոնոմետրիկ վերլուծության հիման վրա թվային գնահատականներ ստանալն անհրաժեշտություն է: Այս պարագայում նպատակահարմար է կիրառել որևէ բինարային ռեգրեսիոն մոդել: Այս փուլում, քանի դեռ հաստատվում են միայն չափանիշները ՀՀ կառավարության որոշման տեսքով, բավարար կլինի պարզ ռեգրեսիոն վերլուծությունը, որը ցույց կտա կապի առկայությունը կամ բացակայությունը տվյալ չափանիշի և ռիսկայնության միջև (որն արտահայտվում է ուսումնասիրությունների կամ ստուգումների արդյունքում սխալների կամ խախտումների հայտնաբերման հավանականությամբ): 
	Ընդունելի չէ
	ԱԱՀ-ի հաշվանցման և (կամ) վերադարձի վերաբերյալ հարկ վճարողի մոտ իրականացված ստուգումների, ուսումնասիրությունների դինամիկայի վերլուծությամբ պարզվել է, որ  ԱԱՀ-ի վերադարձի պատմություն չունեցնող հարկ վճարողների կողմից ԱԱՀ-ի վերադարձի, հաշվանցման դիմումների հիման վրա ստուգումներ, ուսումնասիրություն իրականացնելիս հանդիպում են բազմաբնույթ խախտումներ և պահանջված գումարը մերժվում է ամբողջությամբ, կամ մասնակի: 

Նախագծով ներկայացված ռիսկայնության չափորոշիչները հիմնված են հարկ վճարողի կողմից հարկային մարմին ներկայացված հարկային հաշվարկների, մասնավորապես ԱԱՀ-ի հաշվարկների տվյալների և հարկ վճարողի Հայաստանի Հանրապետության կառավարությանն առընթեր պետական եկամուտների կոմիտեում առկա տեղեկությունների համադրման վրա:

Հարկ վճարողին ռիսկային համարելու չափորոշիչների 17-րդ կետով սահմանված «Հարկ վճարողը վերջին երկու տարիների ընթացքում շահույթ չի ունեցել» և 21-րդ կետի «ԱԱՀ-ի վերադարձի պահանջի ներկայացման տարվան նախորդող երկու տարիների ընթացքում վնասի պայմաններում փոխառության կամ վարկի առկայությունը» չափորոշիչները թեև անմիջապես ԱԱՀ-ին չեն վերաբերվում, սակայն տնտեսական գործունեության առումով պարունակում են որոշակի ռիսկեր:
Հաշվի առնելով վերը նշվածը և այս ռիսկայնության չափանիշների ԱԱՀ-ի հետ անմիջական առընչություն չունենալու փաստը, միավորների դասակարգմամբ դրանց տրվել են փոքր կշիռներ:



	
	3. Հավելվածի 3-րդ կետն անհրաժեշտ է խմբագրել, քանի որ անհասկանալի է, թե ինչու են սահմանվում կոնկրետ չափանիշներ, այնուհետև նշվում, որ դրանք վերջնական չեն, եթե այդ չափանիշները միևնույն է պետք է փոփոխության ենթարկվեն ՀՀ կառավարության որոշմամբ: 
	Ընդունվել է
	Նախագիծը վերախմբագրվել է

